Paano ako makatutulong na mabakunahan ang mga kliyenteng
walang insurance?

O Ipaalam sa mga kliyente na maraming bakuna ang available
nang libre o mura nang walang insurance.

O Idirekta siya sa mga klinika, botika at lokal na kagawaran ng kalusugan
sa komunidad na nag-aalok ng mga appointment para sa bakuna
anupaman ang katayuan sa insurance.

O lkonekta siya sa mga programang nakabase sa komunidad at angkop sa
kultura na nag-aalok ng mga libre o murang bakuna para sa mga taong
nasa hustong gulang na walang insurance.

Ano ang Long COVID at paano ko ito ipaliliwanag sa mga kliyente?

O Ang kahit sinong may COVID-19 ay puwedeng magkaroon ng Long
COVID, na ang ibig sabihin ay tumatagal ang kaniyang mga sintomas
nang 3 o higit pang buwan.

O Kasama sa mga karaniwang sintomas ang chronic fatigue, problema sa
paghinga, pagkahilo, problema sa memorya at mga pagbabago sa tibok
ng puso.

O Inaalam pa ng mga doktor ang tungkol sa Long COVID. Kung matagalan
ang mga sintomas ng isang kliyente, makipag-ugnayan sa kaniyang
tagapagbigay-serbisyo.

O Ang pananatiling updated sa mga pagbabakuna ang pinakamainam na
paraan upang bawasan ang panganib na magkaroon ng Long COVID.
Available ang mga bakuna nang libre o mura.

Ano ang dapat kong gawin kung ayaw ng isang
kliyente na magpabakuna nang may mga dahilang
may kinalaman sa relihiyon?

O Maraming faith leader ang sumusuporta sa pagbabakuna, pero
may ilang nagdudulot sa mga tao ng takot at agam-agam tungkol
sa mga bakuna.

O Magkakaiba ang mga paniniwala ng lahat, kaya pinakamainam kung
makikinig at magtatanong sa inyong kliyente kaysa sa subukan
ninyong baguhin ang kaniyang isip. Irekomenda siya sa isang
tagapagbigay-serbisyo o medikal na propesyonal na magbibigay
sa kaniya ng makatotohanang impormasyon.

O Ipaalam sa inyong kliyente na handa kayong makipag-usap
pa at magbigay ng mga totohanang impormasyon tungkol sa
mga bakuna.

Paano ko papayuhan ang mga kliyenteng buntis o bagong
magulang at may alalahanin tungkol sa pagbabakuna?

O Hikayatin silang makipag-usap sa isang tagapagbigay ng
pangangalagang pangkalusugan o sa kanilang pediatrician tungkol
sa kaligtasan ng mga bakuna — para sa kanilang mga sarili at para sa
kanilang mga anak.

O Ipaalam sa kanila na maaaring kailangan nilang direktang tanungin
ang kanilang mga tagapagbigay ng serbisyong medikal
tungkol sa mga bakuna, kabilang na ang COVID-19.

O Puwede ninyong i-reference ang inirerekomendang iskedyul ng
bakuna na ibinibigay sa Tip Sheet 1.

Pinapayagan ba akong makipag-ugnayan sa pangunahing
tagapagbigay ng pangangalaga ng isang kliyente kung may
mga tanong sila na hindi ko masasagot?

O Oo, pero palaging hingin muna ang pahintulot ng kliyente at
iwasang humingi sa mga tagapagbigay-serbisyo ng impormasyon
tungkol sa personal na kalusugan.

O Puwede ninyong tulungan ang mga kliyente na mag-iskedyul ng
mga appointment para sa bakuna sa pamamagitan ng kanilang
tagapagbigay-serbisyo, o tanungin kung anong mga bakuna
ang kailangan.

Paano kung hindi nagpapabakuna ang isang kliyente
dahil sa mga negatibong karanasan sa mga nakaraang
tagapagbigay-serbisyo?

O Kilalanin ang kaniyang mga karanasan at pakiramdam, at ipaalam
sa kaniya na valid ang kanilang mga alalahanin at karapat-dapat
siyang tratuhin nang may paggalang.

O Aluking makipag-usap tungkol sa proseso ng pagbabakuna.
Bigyang-daan siyang makapagtanong, maglaan ng panahong
kailangan niya at gumawa ng mga desisyong may batayan.

O Kung interesado siya, ikonekta siya sa isang mapagkakatiwalaang
tagapagbigay-serbisyong alam mong makikinig, magalang na
sasagot sa mga tanong at makagagawa ng positibong karanasan.

Kumonekta sa mga kliyente sa
mga lokal na lugar kung saan
siya puwedeng magpabakuna.

I-scan ang QR code,
ati-click ang button na
Mga FAQ.




